
ᐱᓕᕆᖃᑦᑕᖅᓯᒪᓂᑯᖏᑦ 
 
1999-ᒥ ᓄᓇᕗᑦ ᓴᖅᑭᑎᑕᐅᓂᖓ ᐊᓯᔾᔨᖅᓯᓚᐅᖅᐳᖅ ᐅᖃᐅᓯᕐᖅᑎᒍᑦ ᐅᑭᐅᖅᑕᖅᑐᒥᐅᑦ ᓄᓇᙳᐊᖓᓂᒃ. ᐃᓄᒃᑎᑐᑦ 
ᐅᖃᐅᓯᓖᑦ ᐅᓄᕐᓂᖅᐹᖑᕗᑦ ᐅᖃᐅᓯᖃᖃᑎᒌᓂᒃ ᓄᓇᕘᒻᒥ.   
 
ᓴᖅᑭᑎᑦᑎᓚᐅᖅᑎᓪᓗᒋᑦ ᒪᓕᒐᒃᓴᓕᐊᖑᔪᒪᔪᒥᒃ ᒫᔾᔨᐅᑎᓪᓗᒍ, ᐅᖃᐅᓯᕐᒧᑦ ᒪᓕᒐᓕᐊᖑᔪᑦ ᑲᑎᒪᔨᕋᓛᖏᑦ, ᓄᓇᕗᑦ 
ᑐᙵᕕᒃᑯᑦ ᐊᒻᒪ ᐅᖃᐅᓯᓕᕆᓂᕐᒧᑦ ᐊᒡᓚᕝᕕᒋᔭᐅᔪᖅ ᐃᓚᒋᔭᐅᓪᓗᑎᒃ ᑕᓪᓕᒪᐃᖅᓱᖅᖢᑎᒃ ᑲᑎᒪᑎᑦᑎᓚᐅᖅᐳᑦ 
ᓄᓇᕗᑦ ᓄᓇᓕᓕᒫᑲᓴᖏᓐᓂᒃ ᐃᓚᐅᔪᖃᖅᖢᓂ. ᐊᔾᔨᒌᙱᑦᑐᓂ ᐱᓕᕆᕝᕕᒋᔭᐅᔪᓂ ᐱᓕᕆᔨᒻᒪᕆᖕᓂᓪᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᑭᒡᒐᖅᑐᐃᔪᓂᒃ ᑭᖑᓂᑦᑎᓐᓂ ᐱᓕᕆᐊᖃᖃᑦᑕᖅᓯᒪᔪᓂᒃ ᐱᓕᕆᐊᖃᖃᑕᐅᒃᑲᓐᓚᐅᖅᐳᑦ ᑕᒪᑐᒪᓂ. 
 
ᐃᓱᒪᒋᔭᐅᔪᑦ ᐅᖃᐅᓯᐅᔪᑦ ᑖᒃᑯᓇᓂ ᑲᑎᒪᔪᓂ, ᐃᑲᔪᕐᓂᖃᓪᓚᕆᓚᐅᖅᐳᑦ ᑐᙵᕕᒋᔭᐅᔪᓂ ᐋᕿᒋᐊᕈᑎᒃᓴᖏᓐᓄᑦ, 
ᒪᓕᒐᒃᓴᐃᑦ ᓴᖅᑭᑎᑕᐅᔪᑦ ᐊᒃᑐᐊᓂᖃᑦᑎᐊᖁᓪᓗᒋᑦ ᑭᐅᔾᔪᑕᐅᑦᑎᐊᕐᓗᑎᒡᓗ ᐅᖃᐅᓯᓕᕆᓂᕐᒧᑦ ᐱᔭᐅᔭᕆᐊᓕᖕᓄᑦ 
ᓄᓇᕘᒻᒥᐅᓄᑦ. 
 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᒋᔭᐅᔪᖅ ᓄᑖᓂᒃ ᐱᔪᓐᓇᕐᓂᖃᕐᓂᐊᖅᐳᖅ ᑲᑐᔾᔨᖃᑎᒌᓂᒃ ᐱᓕᕆᖃᑎᖃᕈᓐᓇᕐᓂᕐᒥᒃ 
ᐊᑲᐅᙱᓕᐅᕈᑕᐅᔪᑦ ᐋᕿᒋᐊᕈᑎᒃᓴᖏᓐᓂ ᓴᖅᑭᑉᐸᒃᑐᓄᑦ ᐊᑐᓕᖅᑎᑕᒥᓄᑦ ᓄᑖᒥᒃ ᐅᖃᐅᓯᓕᕆᓂᕐᒧᑦ 
ᐱᔭᐅᔭᕆᐊᓕᖕᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᖕᓂᖓᓄᑦ. ᑖᒃᑯᐊ ᐊᑐᖅᑕᐅᔪᒃᓴᑦᑎᐊᕙᐃᑦ 
ᐊᑲᐅᙱᓕᐅᕈᑕᐅᔪᓂᒃ ᐋᕿᒃᓯᔾᔪᑕᐅᔪᓐᓇᙱᑉᐸᑕ,  
 

o ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ ᐊᔾᔨᒌᙱᑦᑐᓂᒃ ᓄᑖᓂᒃ ᒪᓕᒋᐊᓕᖕᓂᒃ ᐊᑐᕈᓐᓇᖅᐳᖅ, ᐊᒻᒪ 
 

o ᐃᓄᖕᒥᒃ ᑲᑐᔾᔨᖃᑎᒌᓂᒡᓘᓐᓃᑦ ᐱᓇᔪᒃᑐᖃᕈᓐᓇᕆᕗᖅ ᓄᓇᕘᒻᒥ ᐃᖅᑲᖅᑐᐃᕕᓕᕆᔨᖏᓐᓄᑦ. ᑭᒃᑯᑐᐃᓐᓇᓄᑦ 
ᐱᓇᔫᑕᐅᔪᓐᓇᖅᑐᒧᑦ, ᐃᖅᑲᖅᑐᐃᕕᒃ ᑭᐅᔾᔪᑎᖃᕈᓐᓇᖅᐳᖅ ᓇᓕᐊᖕᓄᑐᐃᓐᓇᖅ ᒪᓕᒃᑐᒧᑦ 
ᐊᑲᐅᙱᓕᐅᕈᑎᒧᑦ ᓇᓗᓇᕈᓐᓃᖅᑎᓴᐅᔪᓄᑦ ᐊᑐᖅᑕᐅᔪᓐᓇᕋᔭᖅᑐᓄᑦ ᓇᓕᐊᖕᓄᑐᐃᓐᓇᖅ ᐋᕿᒋᐊᕈᑎᒃᓴᒧᑦ 
ᓈᒻᒪᒐᓱᒋᔭᐅᔪᒧᑦ ᓱᓕᓗᓂᓗ. 

 
ᑖᓐᓇ ᒪᓕᒐᓕᐊᖑᔪᖅ ᓴᖅᑭᑎᑦᑎᓂᐊᖅᐳᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ. ᑖᒃᑯᐊ ᑲᑐᔾᔨᖃᑎᒌᒃ 
ᑲᑎᑎᑦᑎᓂᐊᖅᐳᑦ ᐃᓄᖕᓂᒃ ᓄᓇᕗᒻᒥ ᖃᐅᔨᒪᓂᖅᐹᖑᔪᓂᒃ ᐃᓄᐃᑦ ᐅᖃᐅᓯᖓᓂᒃ ᐋᕿᒃᓱᐃᓂᐊᖅᑐᓂᒃ ᓄᑖᓂᒃ 
ᑕᐃᒎᓯᓂᒃ, ᖃᐅᔨᓴᖅᐸᒡᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓂᒃ, ᑎᑎᕋᖅᓯᒪᓕᖅᑎᑦᑎᓗᑎᒡᓗ 
ᐅᔾᔨᕐᓇᖅᓯᑎᑦᑎᒃᑲᓐᓂᕐᓗᑎᒡᓗ ᐃᓄᐃᑦ ᐅᖃᐅᓯᑐᖃᖏᓐᓂᒃ. ᓯᕗᓪᓕᖅᐹᒥ ᐋᕿᒃᓱᐃᓂᖃᓚᐅᖅᑎᓪᓗᒋᑦ, 
ᐊᐅᓚᓂᖃᓕᕐᓂᐊᖅᐳᑦ ᐃᓛᒃᑰᕐᓗᑎᒃ ᑎᒥᖁᑎᒋᔭᐅᓕᕐᓗᑎᒃ ᐋᕿᒃᓱᐃᔪᓐᓇᕐᓂᖃᑦᑎᐊᕐᓗᑎᒃ ᖃᓂᒋᔭᐅᓗᐊᙱᓪᓗᑎᒃ 
ᒐᕙᒪᒃᑯᓐᓂ. 
 
ᑲᓇᑕᐅᑉ ᒐᕙᒪᒃᑯᖏᑦ ᐊᑐᕐᓂᖃᓪᓗᐊᑕᐃᓐᓇᕐᓂᐊᖅᐳᑦ ᐱᔾᔪᑎᒋᓪᓗᒍ ᑖᓐᓇ ᒪᓕᒐᒃᓴᓕᐊᖑᔪᖅ ᐅᖃᐅᓯᓕᕆᓂᕐᒧᓪᓗ 
ᐃᓱᒪᒋᔭᒃᓴᕆᔭᐅᔪᓂᒃ ᓴᖅᑭᓯᒪᔪᓄᑦ ᓄᓇᕗᑦ ᐊᑐᓕᖅᑎᑕᐅᓚᐅᕐᓂᖓᓄᑦ 1999-ᖑᑎᓪᓗᒍ.    
 

o ᐱᓕᕆᖃᑎᒌᒃᐸᖕᓃᑦ ᑖᒃᑯᓇᓂ ᑲᓇᑕᐅᑉ ᐊᕕᒃᓯᒪᓂᕆᔭᑦᑕᓗ ᒐᕙᒪᒃᑯᖏᓐᓂᒃ ᐅᖃᐅᓯᓕᕆᓂᕐᒥ 1984-ᒥ 
ᐱᒋᐊᓚᐅᖅᓯᒪᕗᖅ ᓯᕗᓪᓕᖅᐹᒥ ᓄᓇᑦᑎᐊᒥ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᙳᖅᑎᑦᑎᓚᐅᖅᖢᑎᒃ;   

 

o ᓄᓇᕗᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᐅᒪᔪᐃᓐᓇᐅᓕᖅᑐᑦ ᐱᓕᕆᖃᑎᒌᖕᓂᖅ ᐱᒻᒪᕆᐅᓂᖓᓂᒃ 
ᐃᑲᔪᖅᑐᐃᓂᐊᕐᓗᓂ ᐃᓄᐃᑦ ᐅᖃᐅᓯᖓᓂᒃ ᐅᐃᕖᓄᓪᓗ ᓄᓇᓕᒋᔭᐅᔪᑦ ᓄᓇᕘᒻᒥ, ᑭᓯᐊᓂ ᐊᔾᔨᒌᓂᒃ 
ᐱᓕᕆᐊᒃᓴᖃᐃᓐᓇᖅᖢᑎᒃ ᓯᕗᓪᓕᖅᐹᒥ ᑎᒍᒥᐊᖅᑕᐅᓕᓚᐅᖅᓯᒪᔪᒧᑦ 1999-ᒥ;  

 

o ᐋᔩᖃᑎᒌᖕᓂᐅᕙᒃᑐᑦ ᐱᔾᔪᑎᒋᓪᓗᒍ ᓯᕗᓂᒃᓴᒥ ᐊᑐᓕᖅᑎᑕᐅᔪᒫᖅᑐᖅ ᓄᓇᕘᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒥ, ᒥᔅᑕ ᑖᒪᔅ ᐴᔪ ᑯᐸᐃᖕᒥ ᐋᔩᖃᑎᒌᒃᑎᑦᑎᔨ, ᑐᓴᖅᑎᑦᑎᓚᐅᖅᐳᖅ ᓄᓇᕗᑦ ᒫᓐᓇ 
ᓵᖓᔭᖃᓕᕐᓂᖓᓂᒃ “ᐊᓯᔾᔨᕐᓂᕐᒥᒃ, ᐊᒃᓱᕈᕐᓇᖅᑐᒥᒃ,” ᐊᒃᑐᐊᓂᖃᓐᓚᑦᑖᖅᑐᒥᒃ ᐃᓄᐃᑦ ᐅᖃᐅᓯᖓᓄᑦ. ᐴᔪ 
ᐊᑦᑕᑕᖅᑎᑦᑎᓚᐅᖅᐳᖅ ᐅᖃᐅᓯᓕᕆᓂᕐᒧᑦ ᖃᓄᐃᓕᖓᓂᕆᔭᖏᓐᓂᒃ ᑭᐅᔾᔪᑕᐅᔪᒫᖅᑐᒥ ᓄᓇᑖᕋᓱᖕᓂᕐᒧᑦ 
ᐊᑐᓕᖅᑎᑕᐅᔪᒧᑦ ᓄᓇᕘᒻᒥ ᐅᓪᓗᒥ, ᑯᐸᐃᖕᒥᐅᑕᕐᓄᑦ ᐱᓕᕆᐊᒃᓴᕆᔭᐅᓚᐅᖅᑐᒧᑦ 1960 ᓄᙳᐊᓂ ᐊᒻᒪ 
1970 ᐊᑐᓕᖅᑎᓪᓗᒍ.  

 

o ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᒃᓴᖅ ᓴᙱᓂᖃᓕᓚᐅᙱᑎᓪᓗᒍ s. 38 ᓄᓇᕗᑦ ᒪᓕᒐᖓᓂ, 
ᐃᒪᐃᑦᑕᕆᐊᖃᖅᐳᑦ “ᐊᑕᐅᑦᑎᒃᑯᑦ ᐱᓕᕆᓗᑎᒃ ᑲᓇᑕᐅᑉ ᒪᓕᒐᓕᐅᖅᑎᖏᓐᓂ... ᐱᖁᔨᕗᖔᓕᐅᕐᓂᒃᑯᑦ”. 
ᑖᓐᓇ ᐊᑐᖅᑕᐅᔭᕆᐊᓕᒃ ᐃᓚᓕᐅᔾᔨᓯᒪᕗᖅ ᑲᓇᑕᒥ “ᐊᑕᐅᑦᑎᒃᑯᑦ ᐱᓕᕆᓗᓂ ᐱᒋᐊᖅᑎᑦᑎᓂᕐᒥᒃ” 
ᑭᒃᑯᑐᐃᓐᓇᓄᑦ ᐅᖃᖃᑎᒌᒍᑕᐅᓗᓂ ᐊᓂᒍᖅᑎᑕᐅᓗᓂᓗ ᑲᓇᑕᐅᑉ ᒪᓕᒐᓕᐅᖅᑎᖏᓐᓂᒃ, (ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᓂ ᒪᓕᒐᓕᐅᖅᑎᑦ ᖃᐅᔨᓴᖅᑎᕐᔪᐊᖓᓂᓗ). 


